
Nd. 596, Frumvarp
til laga um virkjun Sogsins. •

(Eftir 3. umr. í Ed.).

1. gr. .
Bæjarstjórn Reykjavíkur er lieimilað að reisa og reka raforkustöð við 

Sogið, til þess að vinna ú r því raforku til alm enningsþarfa, svo og að leggja há- 
spennutaugar til Reykjavíkur og að gera afspennistöð h já  Reykjavík, og að 
fram kvæm a þau m annvirki, sem þarf til þess að koma orkunni til notenda í 
umdæmi rafm agnsveitu Reykjavíkur.

2. gr.
Áður en byrjað er á verkinu sktil senda atvinnum álaráðherra frum drætti 

að hinum fyrirhuguðu m annvirkjum  ásamt lýsingu á þeim. Getur ráðherra kraf- 
izt þeirra brevtinga á fyrirhugaðri tilhögun verksins, sem nauðsvnlegar kunna 
að þykja vegna almenningshagsmuna, að dómi sérfræðinga ríkisstjórnarinnar.

3. gr.
R ikisstjórnin læ tur á árunum  1933 og 1934 gera nauðsynlegar um bætur á 

vegum, er nota þarf vegna flutninga og aðdrátta við virkjunina. Til þessara 
umhóta leggur Revkjavíkurhær fram  lielming kostnaðar, og telst liann með 
kostnaði við byggingu orkuversins og greiðist jafnskjótt og lán er fengið til 
v irkjunarinnar. Yerði orkuverið reist við Efra-Sogið, má ennfrem ur telja  með 
kostnaði kaupverð vatnsréttinda þeirra í Efra-Sogi, sem Reykjavíkurbær hefir 
keypt af eigendum Úlfljótsvatns. Þurfi vegna v irk junarinnar að gera hrú á 
Efra-Sogið og veg frá  henni vestan árinnar, skulu þaii m annvirki teljast tjl 
orkuversins.



4. gr.
Ríkisstjórnin ábvrgist lán lianda Reykjaviknrbæ til franikvæmda samkvæmt 

1.—3. gr., að upphæð allt að 7 milljónum króna, eða tilsvarandi upphæð í er- 
lendum gjaldeyri, enda samþykki fjárm áíaráðherra lánskjörin.

5. gr.
Orkuverið, háspennulínan og afspennistöðin samkv. 1. gr. nefnist einu 

nafni Sogsvirkjunin. Skal hún rekin sem sjálfstætt fyrirtæki með sérstöku reikn- 
ingshaldi samkvæmt reglugerð, er atvinnum álaráðherra staðfestir.

6. gr.
Sogsvirkjunin selur raforku til rafmagnsveitu Reykjavíkur. Skylt er henni 

einnig að láta i té raforku við stöðvarvegg í orkuverinu og við spennistöðvar á 
háspennulinunni frá  Soginu til Revkjavíkur til alm enningsnota í nærliggj- 
andi héruðum við kostnaðarverði, að viðbættuin allt að 10%. Þetta verð má þó 
aldrei fara fram  úr því, sem rafmagnsveita Reykjavíkur borgar fyrir rafork- 
una, miðað við afhendingu á sama stað. Skal verð þetta, ef samkomulag næst 
eigi, ákveðið með m ati samkvæmt 147. gr. 1. b. vatnalaganna frá 1923. Nú þykir 
nauðsynlegt, til þess að ákvæðum þessarar greinar verði fullnægt, að auka virkj- 
unina frá  því, er hún var í fyrstu gerð, og er Reykjavíkurbæ þá skylt að fram - 
kvæma aukninguna allt upp í það, að fallvatnið sé að hálfu fullvirkjað, en ríkis- 
stjórnin ábyrgist lán handa Reykjavikurbæ til þess, með sama skilyrði og segir 
í 4. gr. Skal aukningin fram kvæmd þegar er fé til hennar er fyrir hendi, nema 
gildar ástæður, að dómi ráðherra, hamli.

7. gr.
Þegar auka þarf virkjunina fram  yfir það, að fallvatnið sé virkjað til hálfs, 

skal ríkisstjórnin fram kvæma aukninguna og gerast meðeigandi að Sogsvirkjun- 
inni, nema samkomulag verði við bæ jarstjórn Reykjavíkur um aðra tilhögun. 
Kaupir ríkissjóður þá tiltölulegan hluta af þeim m annvirkjum , sem fyrir eru í 
fyrirtækinu, þannig að bann verði eigandi fvrirtækisins að sömu tiltölu og nem- 
ur aukningu vélaflsins móts við það vélafl, er fyrir. var, og eigandi að Iielmingi 
þegar fallvatnið er fullvirkjað. Kaupverðið eða hluta þess má ríkisstjórnin inna 
af liendi með þvi að taka að sér greiðslu á tilsvarandi hluta þeirra skulda, er á 
fyrirtækinu livila. Ef samkomulag um kaupverðið næst eigi, skal það ákveðið 
með mati samkvæmt lögum um fram kvæm d eignarnáms. A Reykjavíkurbær 
þaðan í frá rétt til þess, hvenær sem liann þarf, að fá senl svarar helmingi ork- 
unnar úr fallvatninu fullvirkjuðu handa rafm agnsveitu Reykjavíkur.

Yerði orkuverið reist við Efra-Sogið, skal með kostnaði við fyrstu aukn- 
ingu samkvæmt þessari grein telja vatnsréttindi í Efra-Sogi fy rir landi Kald- 
árhöfða, með sömu upphæð og áðurnefnd vatnsréttindi fv rir landi Úlfljótsvatns.

Nú hefir virkjuninni safnazt varasjóður þegar ríkissjóður verður meðeig- 
andi hennar samkvæmt þessari grein, og verður bann þá eign Reykjavíkurbæjar 
og ríkissjóðs að réttri tiltölu við greiðslur þær, er sjóðurinn liefir myndazt af, 
frá rafmagnsveitu Revkjavíkur annarsvegar og notendum utan hennar hinsvegar.



Rétt sinn sainkvænit þessari grein getur ríkisstjórnin fram selt til þess eða 
þeirra fyrirtækja, er þá hafa með höndum orkuveitu til almenningsþarfa um 
taugakerfi frá  Soginu til héraða utan takm arks rafm agnsveitu Reykjavíkur.

8. gr. ’
Þegar ríkisstjórnin er orðin meðeigandi að Sogsvirkjuninni samkvæmt 7. 

gr., skal stjórn fyrirtækisins skipuð 5 mönnum : Tveim, er bæjar'stjórn Revkja- 
víkur kýs, tveim, er tilnefndir verða af þeim aðilum utan rafmagnsveitu Reykja- 
víkur, sem njóta orku frá Sogsvirkjuninni, og binum fimmta, er liæstiréttur til- 
nefnir. Skulu þeir allir skipaðir til þriggja ára. E ftir að 1 ár er liðið frá skipun 
nefndarinnar, skulu árlega ganga úr nefndinni annaðhvort fulltrúar Reykja- 
víkur eða fulltrúar kosnir af utanhéraðsnotendum eða fulltrúi hæstaréttar. Skal 
varpað hlutkesti um, hverjir skulu fyrst ganga úr. Nánari fyrirmæli um stjórn 
og rekstur fvrirtækisins skulu þá sett með reglugerð, er ráðherra stáðfestir.

9. gr.
Lög þessi öðlast þegar gildi.


